
1.  EZKONTZAREN ERAENTZA EKONOMIKOA

A) KONTZEPTUA :

Ezkontza berez pertsona elkarte bat da. Ezkotza bizimoduak ezkontideen arteko elkarbizitza eratzen du. Elkarbizitza horrek eragin zuzena dauka harreman pertsonaletan eta ondare izaerako harreman guztietan baita ere. 

Teorian ezkontideen arteko harreman ekonomiko guztiak antola daitezke, baina praktikan hori ezinezkoa da edo bere biziko zailtasunak suposatzen ditu.

Familian, pertsonak eta 2 ondare elkartzen dira eta horregatik beharrezkoa da beraien arteko eraentza eta funtzionamendua arautzea, sor daitezkeen arazoak konpontzeko.
B) MOTAK :

1. Jatorriaren arabera: 

* Itunezko eraentza →
Antolamendu juridikoak erabateko askatasuna eman diezaieke ezkontideei, eraentza ekonomikoa euren erara moldatzeko. Muga bakarra, borondatearen autonomia printzipiotik eratortzen direnak dira.
* Legezko eraentza → 

Legeak berak ezar dezake eraentza jakin bat ezkontza orotarako. Horrela, alderdien borondateak ez luke inolako esku-hartzerik izango eraentza hori zehaztean
2. Ondasunen antolakuntza eta banaketaren arabera: 
* Komunitatezko eraentzak →
Ondasun amankomun bat sortzen da, titularitatea biena izanik. Komunitatea izan daiteke: • Sistema Unibertsala : ondasun osoa amankomuna da 
             • Sistema Partziala : 3 ondasun mota daude = gizonaren ondarea, emaztearena eta amankomuna dena. Hau da, ondasun amankomunekin batera, ondasun pribatiboak daude.
* Banatze eraentza →
Ez dago ondasun amankomunik. Dauden ondasun bakarrak, ezkontide bakoitzarenak direnak dira

3. Ondasunen administrazioaren arabera:
* Administrazio bateratuaren sistema
* Administrazio banatuaren sistema
Ezkontzaren eraentza ekonomikoa ezberdina izan daiteke aukeratzen den sistemaren arabera:

1. Partizipazio eraentza (KZ 1411 – 1434 art)

• Ezkontzaren ondasun amankomunik ez dago eta ezkontide bakoitzak dagokion ondasunen gaineko jabetza eta administrazio osoa dauka.

• Ezkontza desegiten denean, ezkontide bakoitzak eraentza honek iraun duen bitartean, beste ezkontideak lortutako irabazien gaineko partizipazio eskubide bat dauka.

• Ezkontide batek bere ondasunak era irregular batean administratzen baldin baditu, beste ezkontideak eraentza honen amaiera eskatu ahal izango du.

• Ezkontide hauek eraentza honen eraginpean ondasun bat eskuratzen badute era amankomun batean,”pro indiviso”(jabekidetzan) dagokie.
2. Ondasunen banantze eraentza ( KZ 1435 – 1444 art)

• Sistema honek eraenduko du, kapitulazioetan esaten denean irabazpidezko eraentza ez dutela nahi, baina ez dutenean zehazten zein sistema aukeratzen duten edo irabazpidezko eraentza nahiz partizipaziozkoa iraungitzen denean eta ez dute beste bategatik ordezkatzen. Ordezko sistema izango litzateke.
• Ezkontide bakoitzari dagokio eraentza honen hasieran zituen ondasunak eta beranduago edozein tituluz eskuratzen dituenak

• Ezkontide bakoitzak ondasun hauen gaineko administrazioa, gozamena eta disposizio askea dauka.

3. Irabazitako ondasunen sozietatea (KZ 1344 – 1410 art)

• Beste eraentzarik hitzartu ez dutenean ezkontideek, erabazitako ondasunen sozietatea aplikatuko zaie.

• Nahiz eta sozietate hitza erabili, ez dauka nortasun juridikorik. Ez du pertsona juridiko baten sorrera suposatzen , ezta ere ez, sozietate zibil batena. 
• Eraentza honek suposatzen du, ezkontzaren zehar edozein ezkontidek lortutako ondasunak amankomunak bihurtzen direla biendako. Ezkontza iraungitzen baldin bada, bakoitzari ondasunen erdia dagokie.

• Irabazitako ondasunen sozietatea hasten da ezkontza ospatzen den momentutik edo beste eraentza bat hitzartu ostean kapitulazioetan, azken hauek aldatzen dira irabazitako ondasunen sozietatea aplikatuz.
2.  1981 URTEKO ERREFORMA : AIPAMEN OROKORRAK

Momentu honetararte ezkontzari buruzko eraentza ekonomikoa senarraren nagusitasunean oinarritzen zen. 

         1981ko erreformak ekarri zituen aldaketak:
· Senarra eta emazteak eskubide eta obligazio berdinak dituzte = Berdintasunaren printzipioa → desagertu egiten da senarraren prerrogatiba eta dotearen erregulazioa kendu egiten da.
· Ezkontideek dauden sistema ezberdinen artean aukeratu dezakete beraien ezkontza eraentza. 
· Gainera, ezkondu eta gero, aukera daukate adostasun batera heltzen baldin badira, eraentza batetik beste batera pasatzeko ( lehen ez zegoen horrelako aukerarik ).
· Ezkontideen beraien arteko adostasunaren bidez, egintza ezberdinak egin ditzazkete, adibidez, salerosketa bat beraien artean 

3.  EZKONTZAREN ERAENTZA EKONOMIKOAREN PRINTZIOPIO     SUSPERTZAILEAK :

3 dira:
1)   Ezkontideek itunak egiteko askatasuna daukate: 

KZ 1315 art-a = Ezkontideek itunak egiteko askatasuna dute, beti ere, kodeak zehaztutako mugak kontutan izanda.

KZ 1316 art-a = Ezkontzeko itunik ez baldin badago edo hauek baliogabeak baldin badira, irabazpidezko sozietatea izango da ezkontzaren eraentza ( hemen legezko eraentza ikus daiteke).

KZ 1435.2 art-a = Ezkontzako itunetan, ezkontideek hitzartu dezakete irabazpidezko sozietatea ez aplikatzea euren artean. Baina ez baldin badute zehazten zein izango den horren ordezko eraentza, ondasunen banantze eraentza aplikatuko zaie.

2)   Berdintasun printzipioa :
Abiapuntua izango litzateke, Espainiar Kostituzioak 32 art-a = Bertan senar eta emaztearen berdintasun juridikoa azpimarratzen du.

KZ 1328 art-a = Ezkontide bakoitzaren eskubideak berdinak direla kontutan hartuz, deusezak dira berdintasun hori urratzen dituen itunak. Honek esan nahi du berdintasun hori ezin dela mugatu  edo aldatu ezkontideen itun baten bidez, hau deuseza izango litzatekeelako.
3)   Ezkontzaren eraentza ekonomikoaren aldagarritasuna
Ezkontzaren ondasuna aukeratzeko askatasuna dago ezkontza burutu baino  lehen, baina baita ere, ezkontza bitartean. Honek esan nahi du ezkontzaren ondasun eraentza alda daitekeela. Honetarako muga batzuk kontutan izan behar dira → Ezin zaio kalterik egin 3n batek eskuratu duen eskubide bati (KZ 1317 art-a). 
1975ko eraldaketan dago printzipio hau:

•  1975 baino lehenago:  Borondatearen autonomia onartzen zen baina bakarrik ezkontza burutu baino lehen. Ezkontzaren hasieran, edozein ondasun eraentza ezartzeko aukera zegoen. Baina, eraentza ekonomikoa ezin zen aldatu behin ezkontza burutu eta gero. Aldaezintasun honen aldeko argudioa zen, behin ezkontzaren eraentza ekonomikoa finkatuta, segurtasun juridiko hau babestu behar zela eta aldakortasun hori onartzen badugu, segurtasunaren aurka joan daiteke.

• 1975ko eraldaketarekin: Sistemaren oinarriak erabat aldatu ziren, batez ere emakume ezkonduaren gaitasunari zegokiona (senar-emazteen berdintasunean inspiratuz). Geroztik ikusten da ezkontzan zehar eraentzaren aldaketak ez zekarrela inongo segurtasun ezarik, eta hemendik aurrera onartzen da ezkontzan zehar eraentza ekonomikoa aldatzea. 
4.  EZKONTZAREN FUNTSEZKO ERAENTZA :

1)  Ezkontzaren zamei aurre egitea: 
KZ 1318.1 art-a = Ezkontideen ondasunak familiaren kargak estaltzeko daude. Ezkontide batek ez baldin badu betetzen ezkontzaren zamei aurre egiteko beharra, orduan beste ezkontideak, epaileak kautelazko neurri egokiak hartuko ditu beste ezkontideak berari dagozkion zamei aurre egin diezaion. 

 Ezkontza zama zeintzuk diren zehaztu behar da lehenbizi eta horretarako KZ 1362 art-ra jo behar dugu = Artikulu honek, irabazpidezko eraentzari buruzko arauketa osatzen du. Zamen artean adierazten ditu:
• Familiaren sostengua

• Seme/alaba amankomunen mantenua eta heziketa
• Ezkontide baten seme/alabaren mantenua eta heziketa beraien etxean bizi baldin    bada

• Familiaren egoeraren arabera 

KZ 1318 art-ak dioen moduan, ezkontideen ondasunak aurre egin behar diete ezkontzaren zamei. Baina artikulu honek ez du inolako bereizketarik egiten ondasun mota ezberdinen artean: ondasun pribatiboak edo ondasun amankomunak. Horretarako, jakiteko zer ondasunekin aurre egin behar den zamei, kasu bakoitzeko eraentza kontutan izan behar da.
Artikulu honek ez du esaten ere ez, zer neurritan aurre egin behar dieten ezkontideek zama hauei: Horretarako lehenbizi ezkontideen arteko ituna kontutan izan behar da, eta subsidiarioki, proportzionaltasun sistemaren arabera ezkontide bakoitzak bere ondasunekin. 

2)   Litis expensas
KZ 1318.3 art-a = Ezkontide batek beste ezkontidearen aurka demanda bat tarteratu nahi badu edo 3n baten aurka , beti ere fede txarrik gabe eta familiaren onerako, baina ezkontide horrek baliabide nahikorik ez badu demandari aurre egiteko, eska diezaioke besteari “litis expensa”, doako justiziarik eskuratzeko aukerarik ez badu ( = cuando la posición económica de éste impida al primero, por imperativo de la LEC, la obtención del beneficio de justicia gratuita)
Beraz, 2 auzi mota bereizten dira:
• Ezkontideen artekoa

• Ezkontide baten eta gainontzeko baten artekoa

Litis expensa eskatzea ez dago lotuta ezkontzeko erregimenarekin. Ezkontideen egitatezko banaketan ez dago eragozpenik litis expensa eskatzeko.

Ezkontideak litis expensak eska ditzake, bai berari dagozkion akzioak beste ezkontidearen aurka tarteratzen dituenean, edo besteak berari jartzen dizkion auzietan bere burua defendatzeko.

Litis expensa lortu ahal izateko, beharrezkoa da ezkontideak berak administratzen duen ondasun propiorik ez izatea edo dituenak nahikoak ez izatea; edo doako justiziarik ez lortzea. Hau frogatu behar du. Horregatik esaten da litis expensak izaera subsidiarioa duela.
3)  Ezkontideen egintzak,  familiaren beharrizan arruntak  estaltzeko
KZ 1319 art-a = Ezkontideetako edozeinek familiaren behar arruntak estaltzeko gastuak egin ditzake, beti ere, tokiko usadioaren arabera eta familiak dituen inguruabarren arabera. 

Ahalmen horren egikaritzan sortutako zorrengatik erantzungo dute:

 • Ondasun amankomunek 

 •  Gero, zorra egiten duen ezkontidearen ondasunak
 •  Subsidiarioki, beste ezkontidearen ondasunak
Azkenik, artikulu honek dio =  Zorra ordaintzeko ezkontide batek ondasun propioak ekarri baldin baditu, eskubidea izango du bere eraentza ekonomikoaren arabera ordaindua izateko.
4)   Adostasunari buruzko arauketa
KZ 1322.1  art-a = Administrazio egintza baterako legeak eskatzen duenean ezkontide batek bestearen baimenarekin aritzea, azken honen baimenik gabe burututako egintzak deusezagarriak izango dira, ezkontide honen eskariz.
KZ 1322.2 art-a = Salbuespen bat ezartzen du: deusezak izango dira ondasun komunei buruz doako tituluz egindako egintzak, baldin eta beste ezkontidearen adostasuna falta baldin bada.

1981ko erreformarekin, bai senar eta bai emaztearen borondateak berdinak dira (lehenago senarrari nagusitasun egoera bat ematen zitzaion) eta biak galdatu behar dira egintza hori burutzeko.
5)   Ohiko etxebizitzaren gaineko eskubideak eta egunero erabiltzen diren altzarien gaineko eskubideak xedatzea:
KZ 1320 art-a = Familiaren ohiko etxebizitza eta erabilera arrunteko altzariei buruzko eskubidea erabiltzeko, 2 ezkontideen adostasuna beharrezkoa da. Subsidiarioki, baimen judiziala.
Adostasunik gabe egintza eginez gero, deuseztagarria izango litzateke. Salbu, doako tituluz egindako egintza bat baldin bada, orduan, deuseza izango litzateke.

Legeak aipatzen dituen altzariak “familiaren usaera arruntekoak” dira. Usaera honetan ez dira sartzen etxea jazten duten gauza baliotsuak (hemen ez litzateke adostasuna beharko, ezkontide batek bere jabetzakoa dena  saltzea nahi badu, adibidez zilarrezko bandeja bat, ez du bestearen adostasunik behar baldin eta horren ordez funtzio berdina betetzen duen beste tresna arruntago bat jartzen badu).
6)   Ohiko etxebizitzaren “ajuarra” alargunari atxikitzea, konpentsazio eskubideri ordaindu gabe
KZ 1321 art-a = Ezkontide bat hiltzen baldin bada, ohiko etxebizita osatzen duten “ajuarra” alargunaren ondarera pasatzen dira (jantziak, altzariak eta tresnak), inolako konpentsazio eskubiderik ordaindu gabe. Azken honek esan nahi du, alargunak jasotzen dituen ondasun hauek ez direla kontutan hartuko hildakoaren herentzia zati bezala.
Ez da ohiko etxebizitzaren ajuarra moduan ulertuko, objetu artistikoak, alahajak eta aparteko balioa duten beste ondasun guztiak.

1981an sartutako printzipio honen helburua da, alargun geratzen den ezkontidea bizitzeko beharrezkoak diten ondasun, tresna gabe ez uztea . Aurreko erregulazioarekin, posible zen alarguna altzaririk gabe uztea. Horregatik deuseza izango da testamenduan ezarritako edozein xedapen arau orokor honen aurka badoa.
7)   Ezkontideen arteko eskualdaketa eta kontratazio askatasuna
KZ 1323 art-a = Ezkontideek ondasun eta eskubideak eskualda ditzakete elkarri, edozein tituloren bidez. Era berean, euren artean edozein motatako kontratuak egin ditzakete (hauen artean doakoak ere).
8)   Ondasunei buruzko aitortzak
KZ 1324 art-a = Ezkontide batek aitortzen baldin badu ondasun bat beste ezkontidearena dela, deklarazio hori nahikoa izango da aintzat hartzeko, beti ere, derrigorrezko oinordekoen eskubideak kaltetu gabe eta hartzekodunak.

Aitortza hau forgabide bat izango da, esateko ondasun hori beste ezkontidearena dela. Baina froga honek bakarrik ez ditu kaltetuko oinordekoak ezta hartzekodunak ere ez.
